
Annotatsiya 

Maqolada yangi ishlab chiqilgan shifobaxsh “Askarun” va “Askarufen” oziq-ovqat 

qo’shilmalarining hamda ularni tashkil qilgan tarkibiy qismlarning antiradikal faolligini 2,2-difenil-

1-pikrilgidrazil radikalini so’ndirish usulida baholash bo’yicha olib borilgan tadqiqot natijalari bayon 

qilingan. “Askarun” oziq-ovqat qo‘shilmasiniing antiradikallik faolligini darajasi uning tarkibini 

tashkil etuvchi anjir (Ficus carica L.) va chilonjiyda (Zizifus jujuba Mill.) mevalarining antiradikallik 

faolliklari qiymati orasida ekanligi aniqlangan. Chilonjiyda, kashnich (Coriandrum sativum) yer ustki 

qismi,  arpabodyom (Foeniculum vulgare Mill.) urug’idan aralasmasidan tayyorlangan “Askarufen” 

oziq-ovqat qo‘shilmasi bu uchala o‘simliklarning antiradikallik faolliklaridan yuqori natijani 

ko’rsatgan. Bu esa mazkur oziq-ovqat qo‘shilmasi tarkibining optimal tarkib ekanligini yana bir bor 

isbotlaydi. 

Havola uchun 

Kirish. So'nggi yillarda erkin radikallar va ularning turlarga katta e'tibor berilmoqda. Ular 

asosan kislorod va azot faol shakllaridan kelib chiqadi [1, 2] va organizmizdagi turli endogen tizimlar, 

har xil fizik-kimyoviy sharoitlar yoki patofiziologik sharoitlar ta'sirida hosil bo'ladi. Erkin radikallar 

lipidlarni, oqsillarni va DNKni salbiy o'zgartirishi mumkin, bu qarishning va bir qator kasalliklarining 

paydo bo'lishining asosiy sabablaridan biridir [3]. 

Organizmning ortiqcha erkin radikallardan himoya qilish tizimi oksid-reduktaza 

fermentlarining faolligi va past molekulyar antioksidantlarning turli reaktsiyalaridan iborat. Mazkur 

antioksidantlarga xelat birikmalari, gormonlar, suvda va yog'da eriydigan vitaminlar, tiol guruhli 

aminokislotalar va polipeptidlar, flavonoidlar, karotinoidlar va boshqalar kiradi [4]. Ushbu 

birikmalarning aksariyati erkin radikal hosil bo'lishining zanjirli reaktsiyasini to'xtatib, oksidlovchi 

stressning rivojlanishiga to'sqinlik qiladi, shuning uchun bu moddalar antiradikal faol moddalar va 

antioksidantlar deb ataladi. Unabi (Zizifus jujuba Mill.) va anjir (Ficus carica L.) mevalari yuqorida 

qayd etilgan antioksidant moddalarning tabiiy manbalari bo'lib, ularda bunday faollik darajasi yuqori. 

Ma’lumki chilonjiyda (Zizifus jujuba Mill.) yoki anjir (Fikus carica L.) mevalari va boshqa 

o’simliklar qismlari kompozitsiyasi asosida qator shifobaxsh oziq-ovqat qo’shilmalari olingan [5, 6, 

7, 8]. Shu o’rinda chilonjiyda va anjir mevalari asosida xalq tabobatida keng qo’llaniladigan kashnich 

(Coriandrum sativum) o’simliklarining yer ustki qismi [9, 10, 11] va arpabodiyon (Foeniculum 

vulgare Mill.) urug’idan [12] tashkil topgan ozuq-ovqat qo’shilmalarning shifobaxshlik xususiyatlari 

katta qiziqish uyg’otadi. Buni inobatga olgan holda shu o’simliklsr qismlarining hamda ularning turli 

nisbatdagi aralashmalarining in vitro sharoitida adrenalinni autooksidlanishini ingibirlash modelida 

antioksidant faolligini o’gandik. Natijada antioksidantlik faolligi eng yuqori bo’lgan O’zbekistonning 

Farg’ona vodiysida yetishtirilgan chilonjiyda va anjir mevalarining hamda kashnichning yer ustki 

qismi va arpabodiyon urug’ining har xil og’irlik nisbatlardagi aralashmalari asosida “Askarun” va 

“Askarufen” oziq-ovqat qo’shilmalari ishlab chiqildi [13]. 

Mazkur maqolada “Askarun” va “Askarufen” oziq-ovqat qo’shilmalarining hamda ularni 

tashkil qilgan tarkibiy qismlarning antiradikal faolligini baholash bo’yicha olib borilga tadqiqot 

natijalari bayon qilinadi. 

Materiallar va metodlar. Namunalarning antiradikal faolligini baholash 2,2-difenil-1-

pikrilgidrazil (DPPH) radikalini so’ndirish metodi yordamida in vitro sharoitda amalga oshirildi [14, 

15].  

Hajmi 100 ml bo’lgan o‘lchov kolbasida etanolda 0,812 mM DPPH• eritmasi tayyorlanib, 

alyuminiy qog‘ozga o‘ralib 30 daqiqa xona haroratida qorong‘i joyda saqlandi. Qalinligi 1 sm bo’lgan 

4 ml hajmli kvarts kyuvetaga 3 ml DPPH eritmasi va 100 mkl etanol (bo‘sh namuna) qo‘shib 10 

daqiqa davomida har 30 sekundda 517 nm to‘lqin uzunligida eritmaning optik zichligi (D1) YOKE 

(Xitoy) K7000 spektrofotometrida o‘lchandi.  

Namunaning etanoldagi ekstraktini olish uchun qaytarma sovitkich bilan jihozlangan 50 ml 

hajmli tubi yumaloq kolbada 1 g namuna 25 ml 96 %-li etanolda 100 W quvvatga ega bo’lgan 

ultratovushli vannada 20 daqiqa davomida qaynatildi. Ekstrakt sovitilib, analiz uchun hajmi 0,45 

mkm o‘lchamli shpritsli filtrda filtrlandi. Namunaning antiradikallik faolligini baholash uchun 25, 

50, 75, 100 mkl namuna ekstrakti 3 ml DPPH eritmasi bilan aralashtirilib, yuqoridagi tartibda hosil 

bolgan eritmalarning 517 nm to’lqin uzunlikdagi optik zichligi (D2) o‘lchandi. Kyuvetadagi 

eritmaning umumiy hajmini 3,1 ml ga yetkazish uchun qolgan qismiga etanol qo‘shildi. 

Namunalarning antiradikallik faolligini foizlarda quyidagi formula bilan hisoblandi: 

𝐴𝑅𝐹, % =
𝐷1 − 𝐷2

𝐷1
∙ 100% 

Natijalar va ularning muhokamasi. Olingan natijalar 1-rasmda ko’rsatilgan va 1-jadvalda 

keltirilgan. 

1-rasm. DPPH eritmasining va unga tekshiriladigan har xil konsentratsiyali namunalar ekstraktlari qo’shilishidan 

hosil bo’lgan eritmalarning  optik zichlining vaqtga bog‘liqligi grafiklari. 

 

1-jadval.  

10-daqiqadagi DPPH bo’sh eritmasining va unga  namunalar ekstrakti qo’shilgan eritmalarning  

optik zichliklari va antiradikallik faolliklari. 

Namuna 

nomi 
D1 

D2 (25 

mkl) 

ARF,

% 

D2 (50 

mkl) 
ARF,% 

D2 (75 

mkl) 
ARF,% 

D2 (100 

mkl) 
ARF,% 

Arpabodyon 
0,98

4 
0,963 2,13 0,929 5,59 0,855 13,11 0,803 18,39 

Kashnich 
0,98

4 
0,934 5,08 0,808 17,89 0,682 30,69 0,554 43,70 

Chilon jiyda 
0,98

4 
0,87 11,59   0,813  17,38 0,708 28,05 0,606 38,41 

Anjir 
0,98

4 
0,798 18,90 0,75 23,78 0,681 30,79 0,596 39,43 

Askarun 
0,98

4 
0,926 5,89 0,831 15,55 0,73 25,81 0,645 34,45 

Askarufen 
0,98

4 
0,694 29,47 0,621 36,89 0,554 43,70 0,484 50,81 

Namunaning IC50 qiymatlari, ya’ni DPPH eritmasidagi radikallarni namuna tomonidan 50% 

gacha so’ndirish konsentratsiyasini hisoblab topish uchun, 2-rasmda ko’rsatilganidek, har bir 

0,4

0,5

0,6

0,7

0,8

0,9

1

0 100 200 300 400 500 600

O
p

ti
k 

zi
ch

lik

Vaqt, sek

Chilon jiyda

D1 25% 50% 75% 100%

0,4

0,5

0,6

0,7

0,8

0,9

1

0 100 200 300 400 500 600

O
p

ti
k 

zi
ch

lik

Vaqt, sek

Qora anjir

D1 25% 50% 75% 100%

0,6

0,7

0,8

0,9

1

0 200 400 600

O
p

ti
k 

zi
ch

lik

Vaqt, sek

Askarun

D1 25% 50% 75% 100%

0,4

0,5

0,6

0,7

0,8

0,9

1

0 100 200 300 400 500 600

O
p

ti
k 

zi
ch

lik

Vaqt, sek

Askarufen

D1 25% 50% 75% 100%



Journal of Chemistry of Goods and  

Traditional Medicine 

J Chem Good Trad Med, Volume 3, Issue 4, 2024 Traditional Medicine 

Journal of Chemistry of Goods and Traditional Medicine, Vol. 3, Iss. 4, 2024 119 

 

 

 

tajribada 10-daqiqadagi antiradikallik faollik (ARF,%) qiymatining namuna konsentratsiyasiga 

bog’liqligi  grafigi tuzildi. Ehg kichik kvadratlar metodidan [16] foydalanib grafikdagi nuqtalarga 

eng yaqin yotuvch to’g’ri chiziq  

y=mx+b 

funktsiyasinung parametrlari m va b qiymatlari aniqlandi. Bu yerda y – antiradikal faollik,%; x – 

namuna ekstraktining konsentratsiyasi, %. Aniqlangan to’g’ri chiziq funktsiyasi asosida antiradikal 

faollik  y = 50%  shartini qoniqtiruvchi namuna ekstrakti konsentratsiyasi, ya’ni IC50 

x=(y-b)/m 

formula yordamida hisoblandi.  

2-jadvalda har bir o’rganilgan namunalar uchun 10-daqiqadagi antiradikallik faolligini 

ularning konsentratsiyasiga bogliqlik to’g’ri chizig’i funktsiyasi va IC50 qiymatlari keltirilgan. Bu 

jadvaldan ko‘rinib turipdiki, arpabodyom urug‘laridan tayyorlangan ekstraktning antiradikallik 

xususiyati eng kam natijani ko’rsatgan. Eng yuqori natijani esa kashnich o‘simligining yer ustki 

qismida ko‘rish mumkin. Chilonjiyda, kashnich, arpabodyom o‘simliklari qismlaridan tayyorlangan 

“Askarufen” oziq-ovqat qo‘shilmasi bu uchala o‘simliklarning antiradikallik faolliklaridan yuqori 

natijani namoyon etgan. Bu esa mazkur oziq-ovqat qo‘shilmasi tarkibining optimal tarkib ekanligini 

yana bir bor isbotlaydi.  

2-rasm. Namunalarning 10-daqiqadagi antiradikal faolliklarining ularning konsentratsiyasiga bog’liqlik 

nuqtalari va mazkur bog’liklikni ifodalovchi to’g’ri chiziq funktsiyasi hamda eksperimental nuqtalarning to’g’ri 

chiziqqa yaqinlik darajasi R2. 

 

2-jadvalda keltirilgan natijalarning tahlili “Askarun” oziq-ovqat qo‘shilmasiniing 

antiradikallik faolligi ko’rsatgichi qiymati (IC50=139,58%) uning tarkibini tashkil etuvchilar: anjir 

(IC50=141,85%) va chilonjiyda (IC50=134,21%) mevalarining antiradikallik faolliklari qiymatlari 

orasida ekanligini ko‘rish mumkin.  

 

2-jadval. 10-daqiqadagi namunalar ARF% ko’rsatkichlarining ularning konsentratsiyasiga 

bog’liklik funktsiyalari va shu asosda hisoblab topilgan IC50, % qiymatlari. 

Namuna nomi Trend chizig‘i funksiyasi 

formulasi 

IC50, % 

Arpabodyom y = 0,2252x - 4,2683 240,98 

Kashnich y = 0,5146x - 7,8252 112,37 

Chilonjiyda y = 0,3646x +1,0671 134,21 

Anjir y = 0,2744x +11,077 141,85 

Askarun y = 0,3837x  -3,5569 139,58 

Askarufen y = 0,2833x +22,51 95,35 

Xulosa. Bajarilgan tadqiqot “Askarufen” va “Askarun” oziq-ovqat qo‘shilmalarining yuqori 

antiradikal faollikka ega ekanligini tasdiqlab, ularni organizmda sodir bo‘ladigan patologik 

o‘zgarishlarning asosiy sababchilaridan bo‘lgan, radikallanish jarayonini ingibirlash оrqali 

kasalliklarni oldini olish hamda davolashda qo‘llash mumkinligini ko‘rsatadi. 

